
Pse Përgatiten Raportet 
 
Ky raport i paraqitet Kongresit nga Departamenti i Shtetit në përputhje me 
Seksionin 102(b) të Aktit për Lirinë Ndërkombëtare të Fesë (IRFA) të vitit 
1998. Ligji kërkon që Sekretari i Shtetit, me ndihmën e Ambasadorit të 
Posaçëm për Lirinë Ndërkombëtare të Fesë, i përcjell Kongresit "një 
Raport Vjetor mbi Lirinë Ndërkombëtare të Fesë, që plotësojnë Raportet 
më të fundit mbi të Drejtat e Njeriut duke ofruar informacion shtesë të 
hollësishëm në lidhje me çështje që kanë të bëjnë me lirinë ndërkombëtare 
të fesë." 
  
Si përgatiten Raportet  
 
 
Në gusht 1993, Sekretari i Shtetit ndërmori përforcimin e përpjekjeve të 
ambasadave tona në drejtim të të drejtave të njeriut. Të gjitha seksioneve 
në çdo ambasadë iu kërkua të kontribuonin me informacion dhe të 
konfirmonin raportet mbi shkelje të të drejtave të njeriut dhe përpjekje të 
reja u bënë për të lidhur programet e misioneve me çuarjen përpara të të 
drejtave të njeriut dhe demokracisë. Në vitin 1994, Byroja e të Drejtave të 
Njeriut dhe Çështjeve Humanitare u riorganizua dhe u riemërua si Byroja 
e Demokracisë, të Drejtave të Njeriut dhe Punës, duke pasqyruar si një 
gamë më të gjerë ashtu edhe një përqasje më të fokusuar mbi ndërthurjen e 
çështjeve të të drejtave të njeriut, të drejtave të punëtorëve dhe 
demokracisë. Në vitin 1998, Sekretari i Shtetit ngriti Zyrën e Lirisë 
Ndërkombëtare të Fesë. Në maj 2002, John V. Hanford, III u betua si 
Ambasadori i dytë i Posaçëm për Lirinë Ndërkombëtare të Fesë.  
  
Raporti i vitit 2003 mbulon periudhën nga 1 korriku 2002 deri në 30 
qershor 2003 dhe pasqyron një vit përpjekjesh të përkushtuara nga qindra 
punonjës të Departamentit të Shtetit, Shërbimit të Huaj dhe të agjencive të 
tjera të Qeverisë së Sh.B.A. Ambasadat tona, të cilat përgatitën draftet 
fillestare të raporteve, mblodhën informacion gjatë gjithë kësaj periudhe 
nga një numër burimesh, përfshi nga zyrtarë qeveritarë dhe fetarë, 
organizata joqeveritare, gazetarë, vëzhgues të të drejtave të njeriut, grupe 
fetare dhe akademikë. Ky grumbullim informacioni mund të jetë i 
rrezikshëm, dhe Zyrtarët e Shërbimit të Huaj të Sh.B.A. rregullisht bëjnë 
të pamundurën, në kushte të vështira dhe hera-herës të rrezikshme, për të 
hetuar raportimet mbi abuzime të të drejtave të njeriut, për të monitoruar 
zgjedhje dhe për t'u ardhur në ndihmë individëve që janë në rrezik për 
shkak të besimeve të tyre fetare.  

Pasi ambasadat përfunduan draftet e tyre, tekstet iu dërguan Uashingtonit 
për shqyrtim të kujdesshëm nga Zyra e Raporteve mbi Vended the 
Çështjeve të Azilit si dhe Zyrës së Lirisë Ndërkombëtare të Fesë, të dyja 
këto në Byronë për Demokracinë, të Drejtat e Njeriut dhe Punën. Ato 
punuan ngushtë me Zyrat e Departamentit të Shtetit dhe Zyrën e 
Ambasadorit të Posaçëm për Lirinë Ndërkombëtare të Fesë, e cila ka 
përgjegjësinë përfundimtare për Raportin në emër të Sekretarit të Shtetit. 
Ndërkohë që punonin për të konfirmuar, analizuar dhe redaktuar raportet, 
zyrtarët e Departamentit shfrytëzuan raportet e ofruara nga grupe të të 
drejtave të njeriut të Sh.B.A. dhe të tjera, zyrtarë qeverish të huaja, 
përfaqësues nga Kombet e Bashkuara dhe nga organizata dhe institucione 
të tjera ndërkombëtare dhe rajonale, si dhe ekspertë nga akademia dhe 
media.  Zyrtarët u konsultuan gjithashtu me ekspertë mbi çështje të 
diskriminimit dhe persekutimit fetar, me udhëheqës fetarë të të gjitha 
besimeve si dhe me ekspertë mbi çështje ligjore. Parimi udhëheqës ka 
qenë të sigurohej që i gjithë informacioni përkatës të vlerësoje sa më 
objektivisht, thellësisht dhe ndershmërisht që të ishte e mundur.  
  
Raporti do të përdoret si një burim për formësim politikash, kryerje 
diplomacie si dhe për organizimin e asistecës, trainimeve dhe burimeve të 
tjera. Sipas mandatit nga IRFA, do të përdoret gjithashtu si një bazë për 
vendime mbi përcaktimin e vendeve që janë angazhuar ose kanë toleruar 
"shkelje posaçërisht të rënda" të lirisë fetare. Vendet e përfshira në këto 
shkelje dhe të tjera sipas IRFA nuk identifikohen si të tilla në këtë raport, 
por kanë qenë angazhuar dhe do të angazhohen në mënyrë të pavarur nga 
Qeveria e Sh.B.A. Raporti do të shërbejë gjithashtu si një bazë për 
bashkëpunimin e Qeverisë së Sh.B.A. me grupe private për të promovuar 
respektimin e të drejtës së njohur ndërkombëtarisht për lirinë fetare 
  
Një fjalë mbi përdorimin 
 
Në shumë raste, Raporti i Lirisë Ndërkombëtare të Fesë deklaron që një 
vend "përgjithësisht respekton" të drejtën për lirinë fetare. Fraza 
"përgjithësisht respekton" përdoret sepse mbrojtja dhe promovimi i të 
drejtave të njeriut është një përpjekje dinamike; nuk mund të deklarohet 
saktë që ndonjë Qeveri i respekton plotësisht këto të drejta, pa kualifikim, 
edhe në rrethanat më të mira.  Për këtë arsye, "përgjithësisht respekton" 
është fraza standarte e përdorur për të përshkruar të gjitha vendet që 
përpiqen të mbrojnë lirinë fetare në kuptimin më të plotë. Kështu, 
"përgjithësisht respekton" është niveli më i lartë i respektimit të lirisë 
fetare caktuar nga ky raport.  
 
Nxjerrë më 18 dhjetor 2003 

Përmbledhje Ekzekutive 2003  
 
Raport mbi Lirinë Ndërkombëtare të Fesë  
Nxjerrë nga Byroja e Demokracisë, të Drejtave të Njeriut dhe Punës 
  
Një vlerë qëndrore amerikane dhe një gur themeltar i demokracisë, liria 
fetare është një parim qëndror i politikës së jashtme të Shteteve të 
Bashkuara. Siç ka afirmuar në mënyrë të përsëritur Presidenti Bush, liria 
fetare është një përbërës kyç i përpjekjeve të Sh.B.A. për të garantuar 
siguri, për të mbrojtur stabilitetin dhe për të promovuar lirinë. Liria fetare 
përforcon zhvillimin dhe forcën e shoqërive civile dhe pakëson tërheqjen 
drejt ekstremizmit fetar dhe terrorizmit me bazë fenë. Për më shumë, liria 
fetare është një vlerë universale, e pakufizuar në ndonjë rajon apo besim, 
por e njohur në të drejtën ndërkombëtare dhe nga shumë tradita fetare në 
mbarë botën.    
  
Deklarata Universale e të Drejtave të Njeriut (UDHR), e cila u adoptua 
nga Asambleja e Përgjithshme e Kombeve të Bashkuara në vitin 1948, 
deklaronte "dinjitetin e brendshëm dhe...të drejtat e barabarta dhe të 
patjetërsueshme të të gjithë anëtarëve të familjes njerëzore." Deklarata 
pohonte që "mosrespektimi dhe urrejtja për të drejtat e njeriut kanë 
rezultuar në akte barbare që kanë shokuar ndërgjegjen e njerëzimit." Ajo 
deklaronte si një prej aspiratave më të larta të njerëzimit agimin e një bote 
në të cilën njerëzit gëzonin lirinë e besimit. Neni 18 deklaronte që "cilido 
ka të drejtën për lirinë e mendimit, ndërgjegjes dhe fesë; kjo e drejtë 
përfshin lirinë për të ndryshuar fenë apo besimin e tij, dhe lirinë, ose 
vetëm ose në bashkësi me të tjerët dhe në mënyrë publike apo private, për 
të manifestuar fenë apo besimin e tij në mësimdhënie, praktikë, adhurim 
dhe respektim." (Shih Shtojcën A.)  
  
Deklarata Universale gjen jehonë edhe në të tjera marrëveshje 
ndërkombëtare vendimtare që i detyrojnë vendet të respektojnë lirinë 
fetare, përfshi Konventën Ndërkombëtare për të Drejtat Civile dhe Politike 
si dhe Deklaratën mbi Eliminimin e të Gjitha Formave të Intolerancës dhe 
të Diskriminimit Bazuar mbi Fenë apo Besimin. (Shih Shtojca B.)  
Thuajse të gjitha qeveritë e botës i janë përkushtuar nëpërmjet këtyre 
marrëveshjeve mbrojtjes së të drejtës së lirisë fetare për cilindo që jeton 
brenda kufijve të tyre. 
Megjithatë, pavarësisht nga këto instrumente ndërkombëtare të pranuara 
gjerësisht, një pjesë e madhe e popullsisë së botës jeton në vende në të 
cilat e drejta për lirinë fetare është e kufizuar ose e ndaluar. Miliona 
persona jetojnë nën regjime totalitare ose autoritariste, të vendosura për të 
kontrolluar besimin dhe praktikën fetare. Disa regjime janë armiqësore 
ndaj feve të pakicave apo "të pamiratuara," ndërsa të tjera tolerojnë dhe, 
për rrjedhojë nxisin, persekutimin ose diskriminimin. Ndërkohë që të tjera 
qeveri - përfshi edhe demokracitë në lulëzim dhe në lindje e sipër - kanë 

miratuar legjislacion apo politika diskriminuese që i japin parapëlqim 
favorizimit të disa feve karshi të tjerave. 
  
Ka disa qeveri të cilat imponojnë kërkesa të panevojshme dhe shtrënguese 
mbi grupet fetare dhe ndalojnë që grupet të mblidhen, të angazhohen në 
praktika adhurimi, apo veprimtari të tjera fetare bazë deri sa të jenë 
regjistruar. Nga natyra e saj, kjo kërkesë është e prekshme nga abuzimet e 
juridiksioneve vendore, edhe në rastet kur nga autoritetet qëndrore 
kërkohet të zbatohet në mënyrë jodiskriminuese. As një shqetësim legjitim 
për sjelljen shkatërruese dhe të jashtëligjshme nga një numër i vogël 
grupesh nuk duhet përdorur për të diskriminuar apo stigmatizuar anëtarë të 
tjerë paqësorë dhe joshkatërrues të të njëjtit grup fetar.  
  
Ky është një shqetësim i veçantë në disa vende si Azia Qëndrore, Azia 
Lindore dhe Lindja e Mesme të cilat vendosin kufizime të mëdha mbi 
lirinë e fesë duke përkufizuar shumë ngushtë se cila praktikë fetare është e 
pranueshme dhe e njohur në mënyrë zyrtare. Gjithashtu, disa demokraci 
europiane perëndimore kanë ndërmarrë politika që çojnë në stigmatizimin 
e feve të pakicave duke i identifikuar ato si "sekte" apo "kulte" të 
rrezikshme. Ky është gjithashtu një shqetësim sepse disa vende në Azinë 
Qëndrore dhe rajone të tjera kanë pretenduar se i kanë modeluar ligjet e 
tyre shumë kufizuese dhe shtypëse mbi legjislacionin anti-kult europiano-
perëndimor.    
  
Në analizimin e kushteve të lirisë fetare në vendet në mbarë botën, ky 
raport kërkon të dokumentojë efektet e historisë, kulturës dhe traditës. Një 
fe e veçantë mund të ketë dominuar jetën e një vendi për shekuj të tërë, 
duke bërë të vështirë pranimin e besimeve të reja që ofrojnë sfida si nga 
pikëpamja kulturore ashtu edhe nga ajo teologjike. Megjithatë, tradita dhe 
kultura nuk duhet të përdoren si pretekste për ligje apo politika që 
kufizojnë besimin e mirëfilltë fetar apo manifestimin e tij legjitim.   
  
Qeveria e Sh.B.A. vazhdon të jetë shumë e shqetësuar nga diskriminimi 
dhe dhuna kundër personave të të gjitha besimeve dhe grupeve etnike. 
Diskriminimi dhe dhuna kundër kujtdo personi paqësor të një besimi shkel 
Deklaratën Universale të të Drejtave të Njeriut dhe konventat e tjera 
ndërkombëtare që paraqesin bazat për punën tonë mbështetëse në emër të 
lirisë ndërkombëtare të fesë. 
  
Anti-semitizmi, për shembull, prek si diskriminimin fetar ashtu edhe 
diskriminimin etnik, dhe vazhdon të jetë një problem shqetësimi të madh 
për Qeverinë e Sh.B.A. dhe bashkësinë ndërkombëtare. Raporti i këtij viti 
tregon një rritje shqetësuese në anti-semitizëm në një numër vendesh 
europiane. Për t'u marrë me këtë çështje, një konferencë mbi anti-
semitizmin, organizuar nga Organizata për Sigurinë dhe Bashkëpunimin 

në Europë, mbajtur në Vjenë në qershor, e njohu anti-semitizmin si një 
çështje të të drejtave të njeriut.  
  
Së fundi, politikat dhe praktikat e çdo vendi në lidhje me lirinë fetare 
duhen matur në krahasim me normat ndërkombëtare. Shtetet e Bashkuara 
njohin përgjegjësinë e vet në lidhje me këto norma për ruajtjen dhe 
mbrojtjen e lirisë fetare. 
  
Përmbledhja Ekzekutive përbëhet nga tri pjesë. Pjesa I identifikon shumë 
prej vendeve ku liria fetare kufizohet dhe i klasifikon veprimet dhe 
politikat e tyre në pesë kategori. Pjesa II jep shembuj të vendeve qeveritë e 
të cilave kanë ndërmarrë hapa të rendësishme për të promovuar apo 
mbrojtur lirinë fetare, edhe pse në ato vende mund të mbeten probleme 
serioze. Pjesa III radhit veprime të vlefshme që Qeveria e Sh.B.A. ka 
ndërmarrë për të nxitur vende të tjera që të promovojnë lirinë fetare. 
  
Shqipëria 
 
Raport mbi Lirinë Ndërkombëtare të Fesë për vitin 2003 
Nxjerrë nga Byroja e Demokracisë, të Drejtave të Njeriut dhe Punës 
  
Kushtetuta garanton lirinë e fesë dhe Qeveria përgjithësisht e respekton 
këtë të drejtë në praktikë.  
  
Nuk pati asnjë ndryshim në statusin e respektimit për lirinë fetare gjatë 
periudhës së mbuluar nga ky raport, dhe politika qeveritare vazhdoi të 
kontribuonte për praktikimin përgjithësisht të lirë të fesë.  
  
Marrëdhënia përgjithësisht miqësore midis feve në shoqëri kontribuoi në 
lirinë fetare.  
  
Qeveria e Sh.B.A. i diskuton çështjet e lirisë fetare me Qeverinë në 
kontekstin e dialogut të saj të gjithanshëm dhe politikës së promovimit të 
të drejtave të njeriut.  
  
Seksioni I. Demografia Fetare  
  
Vendi ka një sipërfaqe totale prej 11,100 milje katrore dhe popullsia e tij 
është afërsisht 3,069,275. Ka një popullsi mjaft homogjene etnike, të 
përbërë nga gegët në veri dhe toskët në jug. Bashkësitë greke etnike, 
pakica më e madhe në Shqipëri, janë të vendosura në pjesën jugore të 
vendit. Pakica të tjera të vogla përfshijnë romët, bashkësinë egjiptiane (një 
grup etnik i ngjashëm me romët por që nuk flet gjuhën rome), vllehët dhe 
maqedonët. 
 
Shumica e shtetasve janë laikë në orientim pas dhjetëvjeçarësh ateizmi të 
zbatuar me ashpërsi nën regjimin komunist, i cili mori fund në vitin 1990. 

Pavarësisht nga një laicizëm i tillë, shumica e shtetasve tradicionalisht e 
shoqërizojnë veten me një grup fetar. Qytetarët e origjinës myslimane 
përbëjnë grupin më të madh tradicional fetar (vlerësuar deri në 65 deri 70 
përqind të popullsisë) dhe janë të ndarë në dy bashkësi: ata që lidhen me 
një formë të moderuar të islamit suni dhe ata që lidhen me shkollën 
bektashiane (një formë liberale e sufizmit shi'a). Në vitin 1925, pas 
revolucionit të Ataturkut, vendi u bë qendra botërore e bektashizmit, edhe 
pse nuk është njohur si i tillë nga qeveria. Bektashinjtë janë të përqëndruar 
kryesisht në rajonet qëndrore dhe jugore dhe vlerësohet se përfaqësojnë 
afërsisht një të katërtën e popullsisë myslimane të vendit.  
  
Kisha Ortodokse Autoqefale e Shqiperise (e quajtur Ortodokse)dhe Kisha 
Katolike Romake jane sektet fetare me te medha pas atij mysliman. Rreth 
20 deri ne 30 perqind e popullsise i perket komuniteteve qe jane 
tradicionalisht Ordodokse Shqiptare, dhe 10 perqind e popullsise i perket 
Katolicizmit Romak. Kisha Ortodokse fitoi pavaresine nga Autoriteti i 
Konstandinopojes ne vitin 1929 por nuk u njoh si autoqefale, apo si e 
pavarur, deri me 1937. Statuti i kesaj kishe i vitit 1954 theksonte qe te 
gjithe kryepeshkopet duhet te kishin nenshtetesi shqiptare.  Megjithate, 
Kryepeshkopi i tanishem eshte nenshtetas grek, aplikimi i te cilit per 
nenshtetesi shqiptare ka mbetur pezull per disa vjet.  
  
Myslimanët janë të përqëndruar kryesisht në mesin e vendit dhe deri në 
një masë në jug, ortodoksët kryesisht në jug dhe katolikët në veri të vendit; 
megjithatë, kjo ndarje nuk është si me thikë. Pakica greke, e përqëndruar 
në jug, i përket Kishës Ortodokse. Nuk ka të dhëna mbi pjesëmarrjen 
aktive në shërbesat formale fetare, por vlerësimet janë që 30 deri 40 
përqind e popullsisë praktikojnë një fe. Përfaqësues të huaj fetarë, përfshi 
klerikët myslimanë, misionarët e krishterë dhe baha'i, anëtarë të 
Dëshmitarëve të Jehovait, anëtarë të Kishës së Jezu Krishtit te Shenjtoreve 
te Dites se Mepasme (mormonet), dhe shume te tjere, kryejne lirisht 
aktivitetet fetare..  
  
Sipas të dhënave të azhornuara ofruar nga Komiteti Shtetëror mbi Kultet 
gjatë periudhës së mbuluar nga ky raport, në vend ka 28 shoqëri dhe grupe 
të ndryshme myslimane që janë aktive në vend; disa prej këtyre grupeve 
janë të huaja. Ekzistojnë 42 shoqëri të krishtera që përfaqësojnë mbi 100 
organizata të ndryshme dhe 2,500 deri 3,000 misionarë të krishterë dhe 
baha'i. Grupet më të mëdha misionare të huaja janë amerikane, britanike, 
italiane, greke dhe arabe.  
  
Seksioni II.  Statusi i Lirise se Besimit Fetar 
  
Kuadri Ligjor/Politik 

Kushtetuta siguron lirine e besimit fetar dhe Qeveria ne pergjithesi e 
respekton dhe e zbaton kete te drejte ne praktike.  Sipas Kushtetutes te 
vitit 1998, nuk ka asnje besim fetar zyrtar dhe te gjithe besimet fetare jane 
te barabarta. Megjithate, komunitetet fetare mbizoteruese (suni, 
bektashianet, ortodokset dhe katoliket) funksionojne si persona juridike 
dhe gezojne nje njohje sociale te madhe dhe nje status te bazuar ne pranine 
e tyre historike ne vend. Te gjitha grupimet fetare te regjistruara kane te 
drejte te kene llogari bankare dhe te zoterojne prona dhe ndertesa  
  
Levizjet fetare -- me perjashtim te kater besimeve fetare te njohura de 
facto -- mund te kerkojne statusin zyrtar te personit juridik vetem duke u 
regjistuar sipas Ligjit mbi Shoqatat, i cili jep statusin e organizates jo 
fitimprurese, pavaresisht nga fakti nese organizata ka karakter kulturor, 
argetues, fetar, apo humanitar. Qeveria nuk e kerkon regjistrimin apo 
licensimin e grupimeve fetare; megjithate, Komiteti Shteteror i Kulteve 
regjistron dhe mban statistika mbi organizatat fetare te huaja qe e 
kontaktojne ate per asistence.  Asnje grup nuk ka njoftuar per veshtiresi ne 
procesin e regjistrimit per periudhen qe mbulon raporti. Te gjitha 
bashkesite fetare e kane kritikuar Qeverine per pagatishmerine e saj per t'u 
akorduar status te cliruar nga taksat.  
  
Komiteti Shteteror i Kulteve, i krijuar nga nje urdher ekzekutiv dhe i 
bazuar ne Kushtetute, ka per detyre te rregulloje marrdheniet midis shtetit 
dhe komuniteteve fetare.  Kryetari i Komitetit ka statusin e nje zevendes 
ministri. Komiteti njeh barazine e komuniteteve fetare dhe respekton 
pavaresine e tyre.  Komiteti punon per te mbrojtur lirine e besimit fetar 
dhe per te promovuar zhvillimin, bashkepunimin dhe mirekuptimin 
nderfetar. Komiteti pohon se regjistrat per organizatat e huaja fetare 
lehtesojne dhenien e lejes se qendrimit per punonjesit e huaj te 
organizatave te ndryshme fetare nga policia; megjithate, disa organizata 
fetare kane deklaruar se angazhimi i Komitetit nuk e ka lehtesuar marrjen 
e lejes se qendrimit.  Nuk ka asnje ligj apo rregull qe i detyron organizatat 
fetare te njoftojne Komitetin mbi veprimtarite e tyre.  Nuk ka asnje ligj per 
komunitetet fetare, megjithese Kushtetuta kerkon marreveshje dypaleshe 
midis Shtetit dhe bashkesive fetare. Në vitin 2002, Komiteti bashkerendoi 
hartimin e nje marreveshjeje dypaleshe tip per t'u perdorur ne negociata te 
ardhshme me cdo bashkesi fetare. Qysh nga ajo kohë, katër fetë e njohura 
de fakto (myslimane suni, bektashiane, katolike romake dhe ortodokse) 
kanë paraqitur projekt-marrëveshjet e tyre të veçanta për t'u shqyrtuar nga 
Këshilli i Ministrave, por deri në fund të periudhës së mbuluar nga ky 
raport nuk ishte ndërmarrë ndonjë veprim.    
  
Sipas shifrave zyrtare, ne vend ka 14 shkolla fetare me afro 2,600 nxenes. 
Ministria e Arsimit ka te drejten te miratoje programet e shkollave fetare 
me qellim qe te sigurohet perputhja e tyre me standartet kombetare te 
arsimit, dhe Komiteti Shteteror i Kulteve mbikqyr zbatimin. 

Ne festat zyrtare jane perfshire festat fetare nga te kater besimet fetare 
mbizotëruese. 
  
Kufizimet mbi Lirinë Fetare 
  
Qeveria eshte laike dhe besimi fetar nuk perfshihet ne programin e 
shkollave publike.  Megjithese nuk ka ligj qe kufizon demonstrimin e 
kahjeve fetare ne shkollat publike, nxenesit nuk jane lejuar ta 
demonstrojne kete ne praktike. Ne korrik 2003, një studente myslimane që 
po diplomohej në universitet u ndalua të vishte shaminë e kokës për foton 
e diplomimit. Pas ndërhyrjes së Zyrës së Avokatit të Popullit (një 
institucion qeveritar me detyrën për të hetuar akuzat e qytetarëve për 
shkelje të të drejtave të njeriut dhe për të mbrojtur liritë e tyre themelore), 
studentja u lejua të dilte në fotografi me shaminë e kokës dhe çështja u 
zgjidh. Ministria e Arsimit deklaron që shkollat publike ne vend jane laike 
dhe se ligji ndalon indoktrinimin ideologjik apo fetar. Mbi familjet nuk 
imponohet ndonjë kufizim në lidhje me mënyrën se si ato i rrisin fëmijët e 
tyre për sa u përket praktikave fetare. 
  
Në vitin 1967, qeveria komuniste ndaloi të gjitha praktikat fetare dhe 
shtetëzoi pronat e Kishave të vendosura islamike, ortodokse dhe katolike. 
Qeveria ende nuk i ka kthyer të gjitha pronat dhe objektet fetare nën 
kontrollin e vet, të cilat u konfiskuan gjatë periudhës së regjimit komunist. 
Në rastet në të cilat ndërtesat fetare u kthyen, Qeveria shpesh dështoi të 
kthente tokën që rrethon ndërtesat, hera-herës për shkak të pretendimeve 
të rizhvillimit nga individë privatë që filluan ta përdorin për bujqësi apo 
për qëllime të tjera. Qeveria nuk i ka burimet për t'i kompensuar si duhet 
kishat për dëmet e gjera që pësuan shumë prej pronave fetare; megjithatë, 
në vitin 2001, ajo deklaroi synimin e saj për të zhvilluar një plan afatgjatë 
kompensimi, edhe pse ai plan dukej se kishte mbetur në vend deri në 
fundin e periudhës së mbuluar nga ky raport. Edhe pse ka rimarrë një pjesë 
pronash të konfiskuara, përfshi një parcelë të madhe toke pranë sheshit 
qëndror të Tiranës, Kisha Ortodokse ka pretenduar për vonesa në 
miratimet për ndërtime kishash dhe ndërtesash të tjera të lidhura me 
Kishën nga qeveria vendore, dhe një mungesë veprimi në lidhje me një 
numër pretendimesh pronësie të tjera anembanë vendit, si dhe vështirësi 
në rimarrjen e disa ikonave fetare për restaurim dhe ruajtje. Edhe 
bashkësia Katolike Romake ka pretendime të pazgjidhura pronash, por 
ishte në gjendje të shenjtëronte një katedrale të re në qendër të Tiranës në 
Janar 2002, mbi një tokë të ofruar nga Qeveria si kompensim për tokë 
tjetër të konfiskuar gjatë epokës komuniste. Edhe Bashkësia Myslimane ka 
kërkuar që Qeveria të kthejë një numër pronash fetare, përfshi një parcelë 
të madhe toke të ndodhur përballë ndërtesës së Parlamentit në qendër të 
Tiranës, mbi të cilën dikur qëndronte një xhami. Deri në fund të qershorit, 
Qeveria nuk ka marrë ndonjë veprim për ta trajtuar këtë pretendim 

pronësie apo një numër pretendimesh të tjera të tilla. Megjithatë, një pjesë 
e pronave i është kthyer Bashkësisë Myslimane.  
  
Parlamenti dhe parti të ndryshme politike janë duke punuar mbi një ligj 
kompensimi pronash që pritet të përfshijë dispozita që trajtojnë pronat 
fetare, çka mund të përmirësojë situatën e përgjithshme për të gjitha 
bashkësitë fetare.  
  
Aleanca Evangjeliste Shqiptare, një shoqatë e afërsisht 87 kishave 
protestante në mbarë vendin, pretendoi që kishte hasur pengesa 
administrative në sigurimin e aksesit në media. Megjithatë, përfaqësues të 
Aleancës Evangjeliste pohojnë se nuk është e qartë nëse aksesi i kufizuar 
është për shkak të përmasave të vogla të organizatës apo për shkak të 
kahjeve të veta fetare. Bashkësia evangjeliste në rritje vazhdon të kërkojë 
njohje zyrtare dhe pjesëmarrje në seksionin e çështjeve fetare të Këshillit 
të Ministrave.  
  
Nuk pati raportime për të burgosur apo të ndaluar fetarë.  
  
Nderrimi me Detyrim i Besimit Fetar  
  
Nuk ka patur raporte të ndërrimit me detyrim të besimit fetar, duke 
përfshirë shtetas amerikanë minorenë të cilët ishin marrë më forcë apo 
ishin shpërngulur ilëgalisht nga Shtetet e Bashkuara, apo të refuzimit për 
t'i lejuar këta qytetarë që të kthehen ne SHBA.  
  
Seksioni III. Qëndrimet Shoqërore 
  
Marrëdhëniet midis grupeve të ndryshme fetare janë përgjithësisht 
miqësore dhe toleranca është e përhapur gjerësisht. Shoqëria është 
përgjithësisht laike. Martesat mes anëtarëve të feve të ndryshme është 
shumë e zakonshme. Bashkësitë fetare ndihen krenare për tolerancën dhe 
mirëkuptimin që mbizotëron midis tyre.  
  
Në janar 2003, Sekretari i Përgjithshëm i Bashkësisë Islamike të 
Shqipërisë, Sali Tivari, u qëllua dhe u vra në selinë e Bashkësisë. Tivari 
ishte një figurë qëndrore në bashkësinë islamike, dhe merrej me punët e 
përditshme të administratës. Deri në fundin e periudhës së mbuluar nga ky 
raport, vrasja e tij nuk ishte zgjidhur dhe motivet për vrasjen e tij mbetën 
të paqarta.  
  
Përfaqësues të Kishës Ortodokse të vendit kanë vërejtur që disa kasha dhe 
ndërtesa të tjera kanë qenë shënjestra të vandalizmit; megjithatë, këto 
incidente ishin të izoluara dhe besoheshin të ishin rezultat i rendit të dobët 
publik të vendit se sa për shkak të mostolerancës fetare.  

Disa bashkësi bektashiane jashtë Tiranës kanë përjetuar kërcënim, 
vandalizëm dhe kërcënime për dhunë. Ka raportime që anëtarë të grupeve 
të tjera fetare kanë provuar t'i pengojnë bektashianët të shkojnë në teqetë e 
tyre, dhe se kanë ngacmuar anëtarë të bashkësisë bektashiane. Gjatë 
periudhës së mbuluar nga ky raport, në Bulqizë u dogj një teqe.  
  
Udhëheqësit bektashianë besojnë që në rrënjë të këtyre incidenteve janë 
ndikimet e huaja fetare që janë kundër përpjejkeve të vendit për të ruajtur 
tolerancën dhe lirinë fetare. Udhëheqës të tjerë fetarë kanë shprehur 
shqetësime të ngjashme për rolin potencialisht ndarës që luajnë 
ekstremistë fetarë që nuk janë shtetas të vendit. 
  
Seksioni IV. Politika e Qeverisë së Sh.B.A. 
  
Qeveria e Sh.B.A. ka shfrytëzuar një numër nismash për të mbështetur 
zhvillimin e të drejtave të njeriut, demokracisë dhe shtetit ligjor në vend, si 
dhe për të çuar më tej lirinë dhe tolerancën fetare. Ambasada e Sh.B.A. në 
mënyrë periodike ka nxitur qeverinë të trajtojë pretendimet e pazgjidhura 
për prona fetare dhe t'u kthejë tokat atyre besimeve që i kanë humbur gjatë 
sundimit komunist. Zyrtarë të ambasadës, përfshi edhe Ambasadorin, 
takohen rregullisht (në vizita formale në zyra dhe në aktivitete të 
ndryshme) me drejtuesit e bashkësive kryesore fetare në vend. Ambasada 
e Sh.B.A. ka qenë aktive në nxitjen e tolerances dhe moderimit si një 
karakteristikë e vazhduar e shoqërisë. Gjithashtu, Zyra e Çështjeve 
Publike e Ambasadës është në proces të punësimit të një Asistenti të 
Çështjeve Kulturore që do të monitorojë dhe raportojë mbi çështje qytetare 
dhe arsimin fetar në shkollat e mesme, përfshi edhe shkollat që drejtohen 
nga organizata me bazë besimin, dhe do të promovojë tolerance të 
mëtejshme fetare.  

